
Kultura
Irungo 7 ikastetxetako ikasleak Eskolako 

Agenda 2030 Programan murgilduko dira, 
garapen jasangarriaren alde. 

Eguzkitza, Hirubide, Pio Baroja, Toki Alai LHI, Toki Alai 
BHI, Txingudi Ikastola eta Txingudi BHIko 3.500 ikasle 

inguruk parte hartuko dute programan.

6.500 bisitari baino gehiago izan ditu 
2024ko Be Veggie azokak. 

Gipuzkoako bisitariek presentzia nabarmena izan dute (% 
77,74), baita Iparraldeko (% 7,83), Bizkaiko (% 5,09) eta 

Nafarroako (% 4,39) bisitariek ere. 

Stadium Gal entrenamendu zelaia izango 
da 2030eko Futbol Mundiala jokatuko duten 

selekzioentzat.

Donostiako Anoeta zelaian jokatuko diren partiden 
aurreko egunean, selekzioek Stadium Galen entrenatu 

ahal izango dute beren partidak prestatzeko.

Dunboa ikastetxean hasiera eman diote 
Familia Laguna programaren 2024-25 

ikasturteari.

2 eta 12 urte bitarteko seme-alabak dituzten jatorri 
anitzeko 14 familiek parte hartuko dute ikasturte honetan.

Txingudiko Zerbitzuak hondakin 
organikoen edukiontziak ordezkatuko 

dituzte hondakin organikoen kudeaketa 
hobetu eta herritarrei kalitate handiagoko 

zerbitzua eskaini ahal izateko. 

Irunen eta Hondarribian dauden 325 edukiontziak 
aldatuko dira egungoak baino baxuagoak diren eta zarata 

gutxiago egiten duten edukiontzi berriak ipiniz.

“Bermearekin kontsumitu. Irunen erosi” 
lelopean saltoki txikietan bezeroen 

konfiantza saritzeko kanpaina antolatu 
dute Kontsumitzaileak Informatzeko Udal 

Bulegoak eta Irungo saltokiek. 

Kanpaina 2025eko otsailaren 1etik martxoaren 1era egingo 
da eta 60 eta 30 euroko 40 erosketa bonu zozkatuko dira.

3.500 IKASLE

% 77,44

2030. URTEAN14 FAMILIA

325 EDUKIONTZI

40 EROSKETA 
BONU

2025eko urtarrila

Bertso jarriak

https://837comunicacion.com/
https://irunero.eus/
https://beveggie.eus/eu/ 
https://irunero.eus/stadium-gal-2030eko-futbol-mundiala-jokatuko-duten-selekzioentzako-entrenamendu-zelai-izango-da/
https://irunero.eus/abian-da-familia-laguna-programaren-2024-25-ikasturtea-irunen/
https://www.txinzer.eus/

BERTATIK BERTARA

Ganbara izaten da gutxi erabiltzen diren edo ia ahazturik dauden gauzak pilatzeko 
lekua. Kolore Ganbaran aldiz, erabiltzen ez diren gauzei ukitu berri bat ematen diete, 
koloreekin jolastuz, ia edozein altzari edo apaingarri zaharberritzeko. 2025ean 10 urte 
beteko ditu Ane Bueno Berridik abiatutako proiektu honek. Orduan proiektu txiki bat 

bezala jaio zenak, egun 40 ikasle ditu, Anerekin gauzak zaharberritzeak eragindako 
pasioa partekatzen dutenak. 

Nolatan eta noiz erabaki zenuen proiektu hau hastea?
Kolore Ganbara proiektuak 10 urte beteko ditu datorren urtean. 
Proiektu hau sortu aurretik, nik jada 20 urtetik gora neramatzan 
horrelako gauzak egiten. Orain dela 12 urte langabezian geratu 
nintzenean niretzat bizitzako momentu gogor horietako bat 
izan zen, bat-batean nora jo jakin gabe aurkitzen baitzara. Zer 
egin pentsatzen nenbilenean bururatu zitzaidan nire bizitzan 
beti modu paraleloan egin dudan honetara dedikatzea. Beraz, 
horrela sortu zen Kolore Ganbara, proiektu txiki bat izanda.

Nola antolatzen dituzu zaharberritze tailerrak?
Une honetan 40 ikasle ditut, talde ezberdinetan sakabanatuak. 
Alde horretatik, oso pozik nago, 6 pertsonako talde bakarrarekin 
hasi nintzelako. Pixkanaka kopurua handitzen joan da eta bost 
taldetan banatzen ditut ikasleak. Ordutegien banaketa ez da 
mailaren arabera egiten, ikasle bakoitzak bere pieza bakarka 
lantzen baitu, egin ahala ikasiz. Apurka-apurka teknikak, 
material eta lan tresna ezberdinak erabiltzen ikasten dute. 
Eskolek astean bi orduko iraupena dute.

Edozein altzari berritu daiteke edo baldintza jakin batzuk 
behar dituzte?
Printzipioz, gauza gehienak berritu daitezke eta dauden 
egoeraren arabera, lan gehiago edo gutxiago emango digute. 
Dena den, egia da baloratu beharra dagoela zenbat denbora 
pasako duzun horretan eta baita dirutan zenbateko inbertsioa 
suposatuko duen. Horren arabera, benetan merezi ote duen 
pentsatu behar da. Altzaria ondo eginda badago edo material 
onak baditu aukera ona izan daiteke, baina kontrakoa bada, 
agian ez du merezi. Horregatik, piezak banan-banan aztertu 
behar dira. 

Nondik ateratzen ditu jendeak zaharberritzeko altzariak?
Biderik ohikoena izaten 
da norberak etxean dituen 
gauzak berritzea. Ohikoena 

izaten da, etxeko dekorazio estiloa aldatzen joan delako eta 
zahartuta geratu diren altzariei beste ukitu bat eman nahi 
diegulako. Jendeak denetarik ekartzen du, hau da, altzariak, 
lanparak, dekorazio objektuak, ispiluak eta abar. Beste aukera 
bat da, bigarren eskuko azoketan gauzak erostea. Horretaz gain, 
beste askok kalean topatutako gauzak zaharberritzen ditu, 
zaborretan egoteagatik ez duelako esan nahi bigarren aukera bat 
merezi ez dutenik. 

Izan ere, altzariak 
zaharberrituz, objektuen 
berrerabilera ere sustatzen 
da, ezta?
Noski. Gainera, altzariei 
bigarren bizitza bat emateaz 
gain, bestelako objektuak 
ere tailerrean berrerabiltzen ditugu. Esaterako, adibidez, 
maindireak eta trapu zaharrak, zaborretara bota ordez, 
altzariak babesteko edo garbitzeko erabiltzen ditugu. Bestetik, 
aroztegietan zaborretara doazen egur zatiak altzarien atzeko 
aldea egiteko baliatzen ditugu, edo zati txikiak kaxoien topeak 
egiteko aprobetxatzen ditugu.  Beraz, bai, bigarren etekin bat 
ateratzen diogu gauza askori. 

Zaharberritzearen aurreko eta ondorengo emaitza ikusita, 
askotan aldaketa harrigarria izaten da ukitu txiki batzuei esker.
Bai. Egia da batzuetan ez dela erraza objektu batek dauzkan 
aukerak imajinatzea eta jende bati kosta egiten zaio. Batzuetan 
zaharberritzea oso klasikoa da eta aldaketa gutxi nabari da. 
Baina hemen denbora asko daraman eta oso ausarta den jendea 
biltzen da, eta esperimentu lana egiten dute altzariekin, piezak 
ordezkatuz, azkenean itxura zeharo ezberdina lortuz.  

Tailerretan parte hartu ahal izateko, oinarrizko ezagutzarik 
izatea eskatzen da?
Ez, inola ere ez. Horrelako zerbait inoiz egin ez duenak 
pixkanaka ikasten du, zerotik bada ere. Zenbat eta gehiago 
arituz eta praktikatuz lortzen da trebezia. 

Zeintzuk dira altzari bat berritzeko egin beharreko urratsak?
Jendeak pieza berri bat dakarrenean lehenengo zeregina 
objektua aztertzea da, baita buruan duen ideia egingarria ote 
den pentsatzea. Guk altzariaren egiturari begiratzen diogu, 
sendoa den ikusi eta nonbait kaltetuta ote dagoen begiratu, 
piezarik falta zaion edo pipirik izan duen ikusteko, itxura aldetik 
zikina edo hautsez betea egon daitekeelako, baina horrek ez du 
axola. Ondoren, garbitu egiten da. Gero urratsez urrats goaz, 

“Trebezia zenbat eta 
gehiago arituz eta 

praktikatuz lortzen da”

pixkanaka eman nahi zaion itxura definitzen, adibidez, beste 
kolorerik eman nahi ote zaion erabakitzen. 

Zaharberritzen diren objektuek sorpresak ere ezkutatzen 
dituzte.
Beti esaten dudan bezala, altzari baten tripetan arakatzen 
hasten garenean ezustekoak topatu ohi ditugu. Altzaria benetan 
zer materialez eginda dagoen ikusten dugu horrela. Jendeak 
askotan sorpresak hartzen ditu, batzuek altzari onak edo 
diseinuzkoak dituztela pentsatzen dute eta batzuetan ez da hala. 
Besteetan berriz, alderantzikoa ere gertatzen da, hau da, altzari 
kaxkar bat zela pentsatu eta altxor ezezagun bat aurkitu. 

Asteroko tailerrez gain, ospakizun berezietarako tailerrak ere 
eskaintzen dituzu?
Bai, horrelakoak egin izan ditut. Ospakizunen bat duen talderen 
bat izan dudanean, merienda antzeko zerbait antolatu izan 
dugu. Tailerrean zehar pieza txiki bat lantzen dugu, adibidez, 
kutxatxo txiki bat. Azkenaldian ez dut horrelako askorik egin, 
baina bai, horrelako tailerrak ere antolatzen ditut. 

Tailerraz gain, Kolore Ganbara denda ere bada. Nolako gauzak 
saltzen dituzue?
Lokalaren sarreran, dendaren zatia dugu eta bertan nik landutako 
piezak saltzen ditut. Dena den, ikasleek tailerretan objektuak 
bukatzerakoan, etxera eraman aurretik, sarreran erakusgarri 
jartzen ditut eta gertatu izan da horrelakoak ere saltzea. 

Objektuak berritzea moda kontu bat da bakarrik edo betidanik 
egin izan den zerbait?
Nik urte asko daramatzat honetan eta beti egin izan den zerbait 
dela esango nuke. Hala ere, egia da batzuetan bolada kontua dela 
eta noizbehinka modan jartzen dela. Nik badut 90eko artikulu 
bat “berriztapenaren boom-az” hitz egiten duena. Beraz, 
horrelako gorabeherak gertatzen diren arren, betidanik egin den 
zerbait da. Egia da ere horrelako negozio bat jartzen duzunean 
hedatu egiten dela. Hau da, lehen bere kabuz zaletasun hau 
praktikatzen zuen jendea elkartu egiten da eta zaharberritzaile 
berriak erakartzen dituzte.

“Jendeak pieza berri bat 
dakarrenean lehenengo 
gauza objektua aztertzea 
da, baita buruan duen 
ideia egingarria ote den 
pentsatzea”

KOLOREAK PROTAGONISMO BEREZIA 
DUEN GANBARA EZOHIKOA

https://www.koloreganbara.com/eu/kolore-ganbara-euskara/
https://irunero.eus/erraldoiak-zaharberrituko-dituzte/
https://irunero.eus/kolore-gauak-artisau-azokak-san-juan-plaza-hartuko-du-larunbat-arratsaldean/
https://irunero.eus/kolore-christmas-pop-up-ak-kokapen-berria-izango-du-aurtengo-gabonetan/

APAIZAK OBETO!

Ternuako bidaietan elkartruke berezi bat izan zen iparraldeko 
indigenekin. Bereziki, Mi’kmaq, Montagnais eta Algonquinoen 
tribuekin ezarri zuten euskaldunek kontaktu sendo bat. Arraroa 
bada ere, 1530eko hamarkada goiztiar batetik, Jacques de 
Cartier bretoia heldu zenerako 1534an, jadanik, euskaldunek 
elkartruke anitz izan zituzten natiboekin, objektu zein kultura 
bitartez. Hauetatik gauza berezi bat sortu zen, eta hau bi 
hizkuntzen arteko nahasitako hizkuntz bitarteko bat izan 
zen, hizkuntzalaritzan “pidgin” esaten zaiona. Honen adibide 
goiztiarrak Esteban Garibaik jaso zituen, Arrasatearrak, 1571an 
honakoa esanez natiboen inguruan: “... Gipuzkoako probintziako 
eta Bizcayako jaurerriko marinelak eta euskaldunen 
herrietakoak urtero berriki aurkitutako lurraldera [Ternuara] 
doaz arrantzara eta ehizara, eskualde hartako basatiek beren 
kantauriar hizkera ikasi zutelarik, nahiz eta elkartrukea motza 
izan, hain iraupen labur horretan, non hemengo jendearekin 
urtean behin bakarrik izaten duten hiru hilabete baino 
gutxiagoko epea. Eta arrazoiz eta antolakuntza gabe jende hori 
ikasteko gai bada, are eta errazago ikasi ahalko dute gure mundu 
zaharreko bizitza errespetagarriko jendeek.”

Baleazaleen eta bakailao arrantzaleen bidaiak gero eta 
maiztasun handiagoz kostaldera heldu ahala, urtero kanadiar 
eta euskaldunen artean hizkuntza sakonago bat sortu zen, 
adiskidetasun batekin batera. 1603an, misiolari frantses batek, 
Tadusak herrian bizi zena, Montagnais herriko amerindiarrek 
“ania” hitza Montagnaisek frantsesak agurtzeko bakarrik 
erabiltzen zutela ikusi zuen, ordea, haien artean “nichtais” 
hitza erabiltzen zutela konturatu zen. Lescarbot-ek 1612an 
kanadiar hizkuntzekin batera euskara indigenen hizkuntzekin 
nahasita erabiltzen zela jaso zuen. 1616an jesuiten misiolari 
batek Port Royaleko (Gaur egungo Eskozia Berria) amerindiarrek 
“adesquidex” hitza frantsesak agurtzeko erabiltzen zutela 
idatzi zuen. 1625ean, Lezoko Lope Martinez  Isastik euskaldunek 
indigenekin zeukaten harreman estuaz idatzi zuen:“...
Ternua bezain urrutiko eskualdean, basoko mendizaleek 
euskal marinelekin komunikatzen ikasi dute, urtero bakailao 
arrainagatik joaten baitira, eta, besteak beste, euskaldunek 
euskeraz galdetzen dietenean: -Nola zaude? -indigenen 
erantzuna; -Apaizac obeto!- izaten da. Graziaz, jakin gabe zer 
zen elizgizon bat, entzun izanagatik baizik. Gureekin hitz egin 
eta elkartrukean aritzen dira, ibaietako arrainari etekina ateraz, 
han ez duten ogi bizkotxoagatik eta sagardoagatik trukatuz…”. 
Beste Kanadako hainbat hitzek euskal jatorri bat dute, oreinak 

bezala, altzeei deitzeko erabiltzen zutena, edo Ochelaga-ko 
herria, adibidez. Huroiek Montrealgo hiriari honela deitzen 
zioten eta baliteke euskal jatorriko hitza izatea amaierako “laga”. 

Baina hizkeraz aparte, euskaldunen presentziak txalupak, 
europar objektuak eta eragin kultural txiki bat utzi zuen ipar 
Amerikako indigenen artean. Inuiten herriarekin harremana 
biolentoagoa izan bazen ere, hegoalde eta mendebaldeko 
amerindiarrekin badirudi oso maiz izan zituztela objektuen 
elkartrukeak. Famatua izan zen Huroien herrixka batean 
kanadiar arkeologoek topatu zuten burdinazko pieza batek sortu 
zuen algara. Burdina ez zen indigena Huroien herriak erabiltzen 
zuen materiala XVI. mendean, eta Ontario lakutik hurbil topatu 
zen, “Mantle” izeneko aztarnategian. Aztarna hau europar 
munduaren kontaktuaren aztarnen artean ezagutzen diren 
adibide zaharrenetarikoa bihurtu zen. Hauetaz aparte XVII. 
mendean frantsesak zein Ingelesak amerindiarrekin topatu 
zirenean, hauetako batzuek euskaldunen txalupak erabiltzen 
zituzten. Hauek ur azpian babesten zituzten, hurrengo udan 
erabiliak izateko, gorderik, Manu Izaguirrek kontatzen zuen 
bezala. Askotan elkartrukean ere lortu ahal zituzten. Hala ere, 
europarrak harriturik geratu ziren batzuetan amerindiarrak 
europar txalupetan bidaiatzen zirelako. Baliteke harritzekoa 
izatea euskaldunen historiaren parte hau, baina amerindiar 
herriekin elkartruke sendo bat eta errespetuzko bat izan zen 
Ternuan.

Beñat Eguiluz Miranda

XVI. mende hasieratik urtero euskaldun anitz bidaiatu izan ziren Kanadako 
lurraldeetara. Garai horietan Kanadako zonaldeari euskaldunek ternua edo terranova 

deitzen zioten. Hor izan zen Giovanni Caboto-k 1497ko espedizioan bakailaoa 
topatu zuen lekua.  Hortik aurrera, lur hotz eta arriskutsu hauetan, Kain-en lurraldea 

deitua, urtero hainbat herri europarrek infernu hotz hori bisitatzen zuten. Hauen 
artean, portugesak, normandiarrak, bretoiak, ingelesak, frantsesak, lapurtarrak eta 

espainiarrak, euskaldunak zirenak nagusiki. Negua gogorregia zen bizirauteko. 
Horregatik euskal itsasontziak udaberria hastean bakarrik abiatzen ziren bidaian, eta 

negua heldu baino lehen, itsasoa izoztu aurretik, bueltatzen ziren.

TXINGUDI ERRUGBI KLUBA 
DENBORALDIAREN BIGARREN 

ZATIAN BERE INDARRA 
ERAKUSTEKO PRESTATZEN ARI DA 
Irungo Udalak Irungo elkarteetan euskara sustatzeko martxan jarritako Kalean Bai 
programara atxikitako elkarteetako bat da Txingudi Errugbi Kluba. Denboraldiaren 

lehen zatian egokitzapen lana egin ostean, Txingudiko seniorren eta gazteen taldeak 
beren onena erakusteko prestatuko dira. Xabier Sánchez Txingudi Errugbi Klubeko 

prentsa arduradunak denboraldiak orain arte emandakoaren errepasoa egin du. 

Zaisa Txingudi
Mutilek osatutako Zaisa Txingudi taldearen kasuan, aurrekoetan 
gertatu bezala, aurtengoa ere trantsizio urtea izan da. Izan ere, 
denboraldi hasieran taldeak baja asko izan zituen eta gainera, 
kanpotik zein 18 urtez azpiko taldetik jokalari gutxi iritsi ziren. 
Ondorioz, bai entrenamenduetarako eta partiduetarako taldea 
osatu ahal izateko zailtasunak izan dituzte. 

Dena den, mutilen taldeak berritasun garrantzitsu bat izan 
du aurten. Leire Muñoz Iñigo Camareroren lantaldera batu 
baita, 3/4etan aditu bezala taldearen prestaketan laguntzeko. 
Berrikuntza eta aldaketak eragin ditu honek joko estiloan. Hain 
zuzen ere, emaitzak nabaritzen hasiak dira, Gabonak iritsi 
aurreko azken jardunaldietan Zaisa Txingudik joko erritmoa 
hartu baitu. Euskadiko Errugbiko Bigarren mailan jokatutako 
7 jardunaldietatik 2 irabazi dituzte. Denboraldiaren bigarren 
zatiari begira zalantzak uxatu eta berez irabazteko errazak izan 
beharko luketen taldeen aurka aritzea aurreikusten dute. Beraz, 
urtarrilaren 11n jokatuko dute lehenengo itzuliko azken partida 
La Únicaren aurka, Plaiaundin. 

Biok Txingudi
Emakumeen kasuan ligaren formatua moldatzen ari da, Ligan 
eratu berri diren emakume taldeen parte hartzea errazteko, 
emakumezkoen kirola sustatzeko. Beraz, denboraldiko lehen 
zatian ligako talde guztiak elkarren aurka lehiatu dira. Biok 
Txingudik B multzoan jokatu du fase hori eta taldeak kalitatezko 
salto bat eman duela nabaritu da. Izan ere, iaz hasitako jokalari 
berriek zelaian jada esperientzia irabazi baitute.

Gauzak horrela, taldeak lehen fasea ondo borrokatu du eta 
ondorioz, 3 garaipen eta 2 porrot izan dituzte. Hala ere, oso 
partidu interesgarriak jokatu dituzte, emaitza aipagarriak 
lortuz. Aurten egutegi aldetik arazoak daudenez, jokalariek ez 
dute atseden handirik hartzeko aukerarik izan eta, ondorioz, ez 
dute bigarren fasea prestatzeko nahiko denborarik izan. Dena 
den lehenengo mailako ibilaldia ezin hobeto hasi dute Getxon 
Neskek Loratzen taldeari 5-8 irabaziz. Denboraldiaren bigarren 
zatian zehar talde indartsuen aurka lehiatuko dira neskak. 

Harrobia Lantzen
Txingudi Errugbi Klubarentzat harrobia da bere proiektu 
kuttunena, apurka-apurka klubaren piramidea zabaltzen 

saiatu eta jokalari berriak erakartzeko helburuarekin. Ez da 
zeregin erraza, haurrak 8 urteak bete arte ezin baitira errugbian 
aritu, beraz, beste kirolen konpetentzia nabaria da. Hala ere, 
Txingudik talde propioak sortzeko gaitasuna du oraindik ere, 
beharrezkoa denean inguruko beste klubekin, Baztan edo 
Donibane Lohitzuneko klubekin, adibidez, elkarlanean ere 
arituz, kalitatezko eskaintza bermatzeko.

Errugbi eskolaz gain, 14, 16 eta 18 urte azpiko taldeak dauzkate 
klubean, akademia izenez ezagutzen duten zatian eta bertan 
60 eta 70 jokalari artean dituzte. 14 urtez azpiko taldeak oso 
ondo hasi du denboraldia, bere multzoko lehenengo postuan 
baitago orain. 16 eta 18 urtez azpiko taldeak, berriz, Euskadiko 
Txapelketan lehiatuko dira, maila altuagoa eskatzen duen 
mailan, alegia. Beraz, Txingudiko talde bakoitzak bere erronka 
txiki eta handiak izango ditu datozen hilabeteetan. 

↓ Irudian: Jaques Cartier eta Hochelaga 1535ean

https://irunero.eus/txingudi-ikastolako-ikasleek-komikien-bitartez-landu-dituzte-euskal-arrantzaleek-ternuara-egindako-bidaiak/
https://irunero.eus/ehuk-ezpatak-baino-gehiago-burdina-erromatar-inperioan-udako-ikastaroa-eskainiko-du-irunen/
https://irunero.eus/xvi-eta-xvii-mendeetako-bidasoa-ibai-ahoko-azpiegitura-hidraulikoak-liburua-plazaratu-da/
https://www.oiasso.com/eu/
https://www.txingudirugbyclub.eus/
https://irunero.eus/zaisa-txingudik-envases-rioja-aurkari-izango-du-logronon-larunbatean/
https://irunero.eus/biok-txingudi-garaile-izan-da-euripean/
https://irunero.eus/biok-txingudi-garaile-izan-da-euripean/
https://irunero.eus/txingudik-klubaren-eguna-ospatuko-du-larunbatean/

AGUR DESIRATU GABEKO 
BURUSOILTASUNARI HAIR TATTOO 

TRATAMENDUARI ESKER
Hair Tattooa edo mikropigmentazioa nahigabe iritsi zen Ion Elizalderen bizitzara. 

Burusoil harroa zenak tratamendua bere azalean probatu ostean, teknikan sakondu 
eta gaur egun hair tattooaren adibide izateaz gainera, zerbitzu hori bera eskaintzen 

du. Elizalde Hair Tattoo izenpean, Debora Pereira Studioan eskaintzen du Ion Elizaldek 
tratamendu hau orain Irunen. 

Nolatan piztu zitzaizun hair tattooarekiko interesa?
Beno, egia esan, bizitzan hainbat gauza gertatzen diren 
bezala, kasualitatez. Ni, orain ez hainbeste, baina ikusten 
duzuen bezala, burusoila naiz aspalditik, beste jende asko 
bezala. Halako batean nire iloba Iñigok esan zidan Donostiako 
mikropigmentazio estudio batean modeloak behar zituztela 
ilearen mikropigmentazioa nola egiten den erakusteko. Gaiaz 
interesatu nintzen eta horrela jakin nuen tatuaje antzeko bat 
dela, buruan egiten dela, helburua soilgunea belztea delarik. 
Hasiera batean interesik ez nuela esan nuen, izan ere, nik nire 
burusoiltasuna harrotasunez neraman nirekin. Baina azkenean 
teknika honen inguruko jakin-mina piztu zitzaidan, gehiago 
jakin nahi nuen eta animatu egin nintzen. 

Nolako prestakuntza egin duzu gaur egun zuk zeuk zerbitzu 
hori eman ahal izateko?
Lehenik eta behin, Donostiako Arrieta & Isturitz klinikan 
nire tratamendua egin zidaten. Egia esan, ene uste apalean, 
hain ondo geratzen zenez, gaiarekiko interesa piztu zidan. 
Ez bakarrik nire buruan egiteko, baizik eta teknika ikasi eta 
jendearen eskura jartzeko. Zerbitzua eskaini ahal izateko 
beharrezkoak diren ikastaroak egitea erabaki nuen. Zentzu 
horretan, nire lehen ikastaroa Arrieta & Isturitz klinikan 
egin nuen. Hurrengo ikastaroa egiteko Galiziako Tavi 
mikropigmentazio klinikan egin nuen Javier Olarte maisuaren 
gidaritzapean. Azkeneko hilabeteetan berarekin batera, jendeak 
uler dezan, “buruak tatuatzen” aritu nintzen. Azken batean, 
hair tattooa mikropuntu batzuk dira, puntu oso-oso txikiak, 
ehunka, baina tatuaje bat bezalakoa da azkenean. Tatuajeak 

bezalaxe pigmentuarekin 
egiten da eta mikropuntu 
askoren elkarketari esker 
larru-arras ilearen efektua 
sortzen du, hau da, ilea guztiz 

moztuta eramango bazenu bezala, burua soil utzita. 

Hair tattoo edo mikropigmentazioa askorentzat oraindik 
termino ezezagunak izango dira. Gauzak horrela, azalduko al 
diguzu nola burutzen den teknika hau?
Hori da. Guk hair tattoo deitzea erabaki dugu, teknika 
izendatzeko modu polita izateaz gainera, jendeak zertan datzan 
ulertzeko lagungarria izan daitekeela uste dugulako. Hortaz, 
aurretik kontatutako guztia ikusita, orain Debora Pereiraren 
estudioan gaude, Urdanibia Berri auzoko Eihera plazako 15. 
zenbakiko beheko solairuan. Dagoeneko bertan lehenengo 
tratamenduak egiten hasiak gara. Hain zuzen ere, zerbitzu 
berri bat eskaintzen ahalegindu naiz proiektu berri honetan 
murgilduz.  

Irunen zure proiektua garatzeko Debora Pereira Studioaren 
babesa jasotzea lagungarria izan dela esango zenuke?
Bai, noski. Izan ere, Deborak izen handia du jada hemen 
inguruan microblading izeneko zerbitzua eskaintzeari esker. 
Beraz, berarekin batera lanean hasi izana niretzat sekulako 
tranpolina izan da, aukera eta ate asko ireki dizkidalako. 
Horretaz gain, uste dut berarentzat ere onuragarria izan 
daitekeela, bere zerbitzuetara beste teknika berritzaile bat 
gehitzeko aukera eman diolako, gainera, inguru honetan 
eskaintza gutxi duena. 

Eta hair tattoa egiteko edo ez egiteko zalantzan dauden 
horientzat, zein da teknika honetan jarraitzen den prozedura? 
Beste hainbat gauzarekin gertatzen den bezala, gure lehenengo 
kontsulta doakoa da. Lehenengo bisita horretan, lehen balorazio 
bat egiten dugu. Bertan ikusten eta aztertzen dugu buruaren 
egoera zein den eta zein den egin beharreko tratamendua. 
Normalean nahiko erraza izaten da egin beharrekoa zehaztea, 
azken batean, tratamendu honen bila datozen pertsona guztiak 
burusoilak izaten dira eta helburua gorputzeko atal hori belztea 
da, polita geratu dadin. Azterketa egiteaz gainera, lehen 
kontsultan bezeroari tratamendua nolakoa izango den azaltzen 
zaio. 

Tratamendua hasteko, lehenengo urratsa lerro frontala 
markatzea da, mirkopigmentazioa edo hair tattooa noraino 
iristea nahi dugun definitzeko. Behin hori eginda, buruaren 
atzeko aldean marra bat marrazten da mikropuntuak buruaren 
zein zatitan margotuko diren markatzeko. Lehenengo saioa 
izaten da luzeena, guztira, 6 orduko saio bat izaten baita. 
Azkenean mikropuntu guztiak banan-banan egin behar dira eta 
horiek lasaitasunez egitea komeni da, pigmentua eta tinta ondo 
finkatu behar baitira. Lehen saio horren ostean, 20 eguneko 

edo hilabete bateko tarte bat 
uzten da, emaitza nolakoa izan 
den ikusteko. Horren ostean, 
bigarren saio bat egiten da eta 
zenbait kasutan hirugarren 
saio bat egitera iritsi gaitezke, 
baina normalean birekin 
nahikoa izaten da. 

Tratamendu honek, soiltasunaz gain, zure ustez konplexu eta 
segurtasun-gabeziak ezabatzen lagun dezake?
Bai. Gainera emaitza guztiz errealista da. Zuk aipatu bezala 
jendeak segurtasun-gabeziak dauzka eta normala da, urte 
luzez ilea izan dugulako eta urte batean edo bitan bat-batean 
desagertu egiten zaigu, beraz, kostatu egiten da hori gainditzea. 
Zenbait kasutan, urteak pasa ahala onartzen den zerbait da. Nik 
adibidez gainditua nuen, ez dizut gezurrik esaten, tratamendua 
egitera animatu nintzen eta ez naiz damutzen. Gaur egun 
adibidez, txanoa gutxiago erabiltzen dut. Egia da estetika hutsa 
dela, baina zenbait kasutan onuragarria da norberarentzat. 

Norberak zerbitzua kontratatzeaz gain, oparitarako ere ideia 
ona izan daitekeela iruditzen zaizu?
Bai, Gabonetan edo urtebetetzeetan opari hau aukera on bat 
izan daiteke detaile ezberdin bat bilatzen duten horientzat. 
Azkenean, denok dugu familian edo lagun artean burusoila den 
pertsonaren bat, izan ere, Euskal Herrian burusoil asko gara. 
Beraz, bai, opari ezberdin bat izan daiteke eta hala eskatzen 
digutenentzat opari txartelak prestatzen ari gara. Beraz, gurekin 
harremanetan jarri nahi dutenek 633 55 17 56 telefono zenbakira 
deitu edo Whatsapp edo ion@elizaldehairtattoo.com korreo 
bidez idazteko aukera dute. Hortaz, jendea opari ezberdin hori 
egitera animatu nahi dugu. 

“Hair tattooa mikropuntu 
batzuk dira, puntu oso-

oso txikiak, ehunka, 
baina tatuaje bat 

bezalakoa da azkenean”

“Mikro puntu guztiak 
banan-banan egin 
behar dira eta horiek 
lasaitasunez egitea 
komeni da, pigmentua 
eta tinta ondo finkatu 
behar baitira”

https://www.instagram.com/elizaldehairtattooeh_mex/?hl=es
https://www.instagram.com/deborapereirastudio/?hl=es
https://www.instagram.com/deborapereirastudio/?hl=es
https://maps.app.goo.gl/1EA3V88A6FUqy2548

Ezezagunok antzerki taldeak 2007. urtean hasi zuen bere ibilbidea. Miren Etxeberria, 
Luisma Moreno eta Ana Perezen ekimenez sortu zen proiektua. Egun Irungo Udalak 

Aldapeta kaleko 9. zenbakian utzitako lokal batean egiten dituzte entseguak. 
Antzerkiaren mundua ezagutzen ez zuten eta adimen desgaitasuna duten 12 aktorerekin 
hasi ziren eta egun 22 antzezlek osatzen dute Ezezagunok antzerki taldea. Fokuen argiari 

esker, gizartearen alde ezezagunetik eszenatokiaren lehen lerrora igaro dira.  

Ana Perezen heriotzaren ostean, Luisma Moreno eta Miren 
Etxeberria dira egun antzerki elkartearen zuzendariak. Miren 
Etxeberriak azaldu du proiektu honekin hastea erabaki zutela 
adimen desgaitasuna zuten pertsonekin lan egiteaz gainera, 
hirurak antzerkizaleak zirelako. Miren Etxeberria gaztetan 
aktore lanetan ibili zen arren, Ezezagunok taldeko zuzendariak 
zera onartu du: “niri gehien gustatzen zitzaidana konpainia 
bat sortzea zen, eta orduan, beno, bi lagun engainatu nituen 
proiektu hau aurrera eramateko”. Taldea osatu zezaketen 
gazteen familiekin hitz egin eta hasieran zalantzati erantzun 
bazuten ere, zuzendariek ideia garatzea erabaki zuten. 

Luisma Morenok gogoratu duenez 2007. urtean hasi zuten 
ibilbidea. Irungo Udalaren laguntzarekin, antzerki tailer bat 
antolatu zuten. “Tailerrak ideia probatzeko balio izan zigun, 
eta bide beretik jarraitu nahi genuela ikusi genuen, gazteak 
horretarako motibatuak zeudela ikusita”. Miren Etxeberriak 
aipatu duenez, Ezezagunok izena aukeratu zuten taldea 
izendatzeko historian zehar desgaitasuna duten pertsonei 
hainbat modutan deitu izan zaielako. “Ezezagutzaren ondorioz, 
pertsona hauei hainbat modutan deitu izan zaiela pentsatu 
genuen eta ideia hori taldearen izenera eramatea erabaki 
genuen”, erantsi du Miren Etxeberria zuzendariak. Horrela, 
izena erabaki eta elkarte gisa eratu ziren.

Edonoren gozamenerako antzerkia
Sergio Berné eta Mikel Fiz Ezezagunok antzerki elkarteko 
antzezle taldearen parte dira. Egun “Exacticamente Diversa” 
antzerki lana dute esku artean. Sergió Berné duela 12 urte hasi 
zen antzezle lanetan. Bernék azaldu duenez, “niri antzerkia 
beti gustatu izan zait eta orduan pentsatu nuen, zergatik ez 
dut antzerkia egiten? eta horrela hasi nintzen”. Mikel Fiz, 18 
urterekin sartu zen antzerki taldera. “Antzerkia probatzea 
proposatu zidaten eta taldera batzerakoan konturatu nintzen 
asko gustatzen zitzaidala”, aipatu du Fizek. 

Ezezagunok antzerki elkartearen helburua guztien 
gozamenerako antzezlanak egitea eta eskaintzea da. 
Horretarako, Miren Etxeberria, lehen Anaren laguntzarekin, 
testuaren egokitzapenak egiteaz arduratzen da. Luisma 
Morenok aipatu duenez, “aktorearen trebetasunak, ezaugarriak 
eta indarguneak kontuan hartzen dira, inor kanpoan gera 
ez dadin” . Beraz, antzerkian normalean aktoreak obrara 
egokitzen diren arren, Ezezagunok taldean antzerki lana 
aktorearen zerbitzura jartzeko lizentzia hartzen dute, mezua 

eta kontatu nahi den istorioa 
bere horretan mantenduz. 
Orain “Exacticamente 
Diversa” izeneko Lewis 
Carrollen “Aliceren Abenturak 
Lurralde Miresgarrian” 
klasikoaren egokitzapena 
den obra antzezten ari dira. 
Luisma Morenok aipatu 
duenez, “azken lan honetan 
egokitzapen lan izugarria 

dago, gidoiaren 20 berrikusketa eta berridazketa inguru egin 
baititugu eta oraindik ere gauza batzuk egokitzen jarraitzen 
dugu”. Lan konplexua izan arren, momentura arte emaitzarik 
onenak ematen ari den antzezlana suertatu zaie.

Esperientzia lagun
12 aktorerekin hasi zena egun 22 antzezlek osatutako antzerki 
taldean bihurtu da. Luisma Morenok azaldu du zalantzekin 

hasitako proiektuan egun beste “arazo” batzuk dituela: ez 
dakitela taldera batu nahi direnei ezetz esaten, baina hala ere 
taldera batu nahi diren pertsonen itxaron zerrenda dute. Sergio 
Bernék adierazi du entseguetan eta emanaldietan oso ondo 
pasatzen dutela: “talde bikaina gara”. Mikel bat dator bere 
antzerki kidearekin eta oso talde jatorra direla adierazi du. 

2025aren hasierarako jada lehen emanaldiak dituzte. 
Urtarrilaren 18an Corellan, Nafarroan, izango dira eta 
martxoaren 16an, Oiartzunen. Dena den, Luisma Morenok 
azaldu duenez, “beste emanaldi batzuen datak ixteko zain 
gaude oraindik”. Guztira ““Exacticamente Diversa” obraren 
12 antzezpen egin ditugu jada, antzerki talde amateur 
batentzat pila bat direnak”, azaldu du zuzendariak. Hain zuzen 
ere,  Gironako FITAG jaialdian eta guzti parte hartu dute, 
taldearentzat lorpen eta esperientzia handia izan dena. 

Luisma Moreno zuzendariak gogoratu duenez, lehen antzezlana 
antolatu zutenean zailtasun asko izan zituzten: “15 minutuko 
obra txiki bat muntatzea lortu genuen, trantsizioekin eta 
musikarekin zerbait gehiago luzatuz” azaldu du zuzendariak. 
Horretarako, antzokira goizeko 10:00etan sartu behar izan 
ziren, prestaketak nondik hasi ez zekitela. Gaur egun, urteek 
emandako esperientziari esker, lan erritmoa guztiz bestelakoa 
da.  Luisma Morenok azaldu 
duenez, “Exacticamente 
Diversa” antzezlanak 70 
minutu irauten ditu, beraz, 
asko hobetu dute beren 
hastapenetatik. “Erritmo 
handiko emanaldia da, testu 
asko duena eta aktoreen lan 

“Antzerkia probatzea 
proposatu zidaten eta 
taldera batzerakoan 
konturatu nintzen asko 
gustatzen zitzaidala”
Mikel Fiz, Ezezagunok 
Antzerki Elkarteko 
aktorea

““Exacticamente 
Diversa” obraren 12 

antzezpen egin ditugu 
jada, antzerki talde 

amateur batentzat pila 
bat direnak”

Luisma Moreno, 
Ezezagunok 

Antzerki Elkartearen 
zuzendarietako bat

handia eskatzen duena”, azaldu du zuzendariak. Aurrerapenen 
erakusle da orain antzokira 3 ordu lehenago iristearekin nahikoa 
zaiela. “Denbora horretan jantziak prestatu, pase orokorra egin 
eta emanaldia egiteko gai gara, etiketarik gabeko beste edozein 
antzerki talde bezala”, adierazi du Moreno zuzendariak. 

Asteazkenero puntualtasunez entseiatzen dute, baina Luisma 
Morenok aipatu duenez, emanaldi datak hurbiltzen zaizkienean 
entsegu osagarriak antolatzen dituzte. Mikel Fizek kontatu 
du antzezlanen gidoia ikasteko testua askotan errepikatu 
behar izaten duela, antzezten ari diren bitartean testua ez 
ahazteko. Sergio Bernék berriz, talde entseguez gainera, etxean 
gurasoekin bere zatiak errepasatzen dituela azaldu du. “Testu 
asko izaten duen pertsonaietako bat izan ohi naizenez, testua 
pare bat aldiz irakurri behar dut ondo ikasteko”, adierazi 
du Berné aktoreak. Gidoiaz gain, eszenatokira igotzerakoan 
urduritasunak menperatzeko gai ere badira. Sergio Bernék 
aipatu du bera ez dela batere urduritzen; Mikeli aldiz, testua 
ondo ikasia edukitzea lagungarria zaio urduritasunak uxatzen 
saiatzeko.

Miren Etxeberria zuzendariak azaldu duenez, jada obra berria 
izango dena prestatzen hasiak dira, baina oraindik amaitu 
gabe dago, oraindik aurreko obraren emanaldiak dituzte eta. 
“Gure ideia bi antzezlanak denboran bateratzea da, izan ere, 
obra berri bat prestatzeak denbora asko eskatzen du”, azaldu 
du zuzendariak. Mikel Fizek eta Sergio Bernék beraientzat 
zaletasun bihurtu den antzerkiaz gozatzen jarraitu nahi dutela 
adierazi dute. Beraz, itzal daitezela eszenatokiko argiak, 
Ezezagunok taldea lanean ari da eta guztiontzat pentsatutako 
emanaldi berrian. 

EZEZAGUNOK ANTZERKI ELKARTEA: 
ETIKETARIK GABEKO ANTZERKI TALDEA 

https://www.ezezagunok.org/
https://irunero.eus/ana-perez-agur-eta-ohore/
https://irunero.eus/oiasso-museoa-aniztasun-galaren-agertokia-izango-da-urriaren-11n/
https://irunero.eus/itzaletik-taula-gainera/

Xabier Ormazabal, ETBko asteburuetako albistegietako aurkezlea:

“NIK EZ NUEN KAZETARI IZAN 
NAHI, KAMEREN ATZEAN LAN EGIN 

NAHI NUEN”
Xabier Ormazabalen aurpegia ezaguna egingo zaizue askori, nahiz eta batzuek ez 
duzuen jakingo zergatik ote den. Traje eta gorbatarekin agian errazago kokatuko 
duzue, itxura horrekin sartzen baita etxe askotan astebururo, telebistaren beste 
aldetik ETBko Teleberri albistegiak aurkezten. Bere eguneroko lanaz hitz egiteaz 

gainera, elkarrizketa honetan Xabier Ormazabalek musikarekiko duen zaletasuna ere 
partekatu du elkarrizketa honetan.

2025eko urtarrila 15ELKARRIZKETA

https://www.eitb.eus/eu/nahieran/albistegiak/teleberri/4622/

Arraroa izan behar du zuretzat, ez kameraren aurrean egotea, 
baizik eta elkarrizketatua zu zeu izatea, ezta?
Bai, izan ere, ez dizkidate ez elkarrizketa asko eskatzen ezta 
egiten ere, baina, hala ere, gustura nago.  

Bizitzak itzulinguru asko ematen ditu eta horietako bati edo 
askori esker ETBko asteburuetako albistegietako aurkezle 
izatera iritsi zara. Zein izan da zure ibilbidea honaino iristeko?
Nik ez nuen kazetari izan nahi, kameren atzean lan egin nahi 
nuen, hau da, ikus-entzunezkoetan, baina kameraren beste 
aldean, adibidez, errealizadore edo zinema muntatzaile bezala. 
Kontua da unibertsitateko praktiken esleipenera berandu iritsi 
nintzela, praktikak banatu zirenean kanpoan bainengoen 
Erasmusen. Beraz, nik praktikak eskatu nituenerako libre 
zegoen aukera bakarra EITBko Kirol sailean kazetari postu bat 
zen. Eskaera onartu zidaten eta bertan azaldu nintzen eta esan 
beharra dut hasieran uste baino gusturago egon nintzela bertan. 
Nik gaurkotasuna beti maite izan dut, kiroletan batez ere, baina 
baita beste esparru batzuetan ere. Horrela, postu batetik bestera 
igaro nintzen eta azkenean kasualitatez, nire aurretik zeudenek 
ezin zutelako, platoan sartzeko aukera eskaini zidaten eta 
dirudienez gustatu da. Hortaz, hainbat esparrutan lanean ibili 
ostean, orain albistegietan nago. 

Nolakoa da albistegiak aurkezten dituen kazetari baten 
lana, batez ere, kameraren beste aldetik ikusten ez denari 
dagokionez?
Normalean ohikoena da egunero kazetari bakoitzak lan bat 
hartzea eta hori jorratzea. Nire kasuan ezberdina da, nik 
denetatik jakin behar dut, agian hain sakonki ez, baina bai 
apur bat behintzat. Orduan, egunero egin behar dudan ariketa 
nagusia informatuta egotea da. Horretarako, goizero irratia 
entzuten dut, telebista ikusten dut edo egunkariak irakurtzen 
ditut. Beraz, nire lan egiteko modua hori da, ahal dudan gehiena 
irakurtzea eta irenstea. Izan ere, nik esaten dudanaren % 95a 
nik idatzitakoa da, nik berridatzitakoa eta oniritzia emandakoa. 
Hortaz, nire zeregina jakinduria pilatzea da, hori nola erabili 
jakiteko, bai akatsik ez egiteko eta baita esandakoarekin gustura 
geratzeko.  

Azken batean, albistegiak talde lana dira, ezta?
Hori da. Azkenean, imajinatu behar da nik esaten dudana albiste 
baten zati txiki bat dela bakarrik. Gero horiei formatu bat eman 
behar zaie eta irudiak sartu behar dira eta hori guztia kazetari 
bakoitzak egin beharreko lana da, pantailan ikusiko dena 
sortzeko. Beraz, nire lana da nik esango dudana sortzea eta ez 
beti gainera. 

Teleberri batean askotariko gaiak lantzen dira 40 minutu 
eskasetan. Ez du erraza izan behar egunero laburpen ariketa 
hori egitea. 
Ez, baina zorionez hori ez da nire eginkizuna. Nire lana 
aurkeztea da eta nire esku dagoen heinean informazio zehatza 
ematea. Baina edukiak kudeatzeaz, aukeratzeaz eta ordenan 
jartzeaz editorea arduratzen da, ez ni, zorionez, esan behar dut. 

Telebistan lan egiteak, zure aurpegia ezagun egitea dakar. 
Lanetik kanpo zaudenean, jendeak ezagutzen zaitu?

Ez nuke esango fama denik. 
Gehien nabaritu izan dudana 
da, kaletik noanean jendea 
begira geratzen zaidala, baina 

Xabier Ormazabal Franco
Xabier Ormazabalek ikus entzunezko 
ikasketak egin zituen Leioako Euskal 

Herriko Unibertsitatean, kameren atzean 
lan egin nahian. Erasmusean ibili ostean, 

praktiken aukeraketara berandu iritsi 
eta ETBn kirol kazetari bezala aritzeko 

eskaintzen zen plaza bakarra onartu 
zuen. Erabaki horrek kazetaritzaren 

mundura bideratu zuen bere ibilbidea 
eta kasualitate segida baten ondorioz, 

Xabier kameren aurrera iritsi zen 
aurkezle paperean aritzeko. Egun ETBko 
asteburuetako albistegietako aurkezlea 

da. Bere lanaz gain, musikak betetzen 
du Xabier Ormazabalen denboraren 

zati handi bat, reggae musikaren zaletu 
amorratua baita. 

ez dutela erabat kokatzen 
zergatik natzaien ezaguna. 
Izan ere, jendeak trajearekin 
ezagutzen nau eta era jakin 
batean orraztua, baina 
normalean kaletik noanean 
ez naiz trajearekin joaten, ezta pentsatu ere! Normalean ez naiz 
hain elegante janzten. Beraz, ohikoa da jendeak ni ezagutzea 
baina ez guztiz. Adibidez, aurrekoan Durangoko Azokan 
grabatzen egon ginenean batek esan zidan, “ez nuen pentsatzen 
hain altua zinenik”. Nik 1,80 neurtzen dut, beraz, ez da 
hainbesterako. Hortaz, jendeak ezagutzen nau, baina ezaguna 
naizen lekutik kanpo, ez hainbeste, behintzat nire kasuan, ez 
bainaiz futbolaria, ezta gutxiago ere. 

Zure ibilbidean zehar, aurkeztutako albiste guztien artean, 
bereziki markatu zaituen albisterik edo gertaerarik 
gogoratzen duzu?
Ez nuke albiste bakarra aukeratuko. Egia da ni albistegietan 
nagoenetik, ahalegin bat egin dela albistegiak platotik atera 
eta beste leku batzuetan egiteko. Nik hori oso gustuko dut, nire 
balioak beste era batera erakusteko aukera ematen didalako. 
Normalean horrelako emisio bereziak egiten direnean ez dugu 
hainbeste irakurtzen edo inprobisazio handiagoa dago, beraz, 
aurkezlearentzako erronka bat da. Lehenbizikoak Durangoko 
azokan, Donostiako Estropadan edo Korrikaren egunean egin 
genituen. Horrelako saioak ondo ateratzen direnean, izan ere 
platotik ateratzerakoan arrisku gehiago dago, zapore oso gozoa 
uzten dizute. Gainontzekoan, nire errutina oso antzekoa da, ia 
egunero platora joatea bakarrik delako. Istorio gehiago daude 
platotik atera eta beste leku batzuetara lan egitera zoazenean, 
platoan sartzen zarenean baino, orduan, gehiago daukat 
kontatzeko erreportari nintzenean baino. 

Etorkizunera begira, bada eman nahiko zenukeen albisterik?
Ez, egia esan, nik ez dut horrelakoetan pentsatzen. Oso galdera 
tipikoa da eta jendeak normalean oso erantzun tipikoak izaten 
ditu horrelako galderetarako, baina ez da nire kasua. Esango 
nizuke ez nukeela nahiko nire bizitza osoan zehar albistegietako 
aurkezlea izan, gauza gehiago egin nahiko nituzke. Zer 
kontatzen? Ba egia esan, berdin zait, ez daukat horrelako 
ametsik edo ideiarik. 

Albisteak jorratzerakoan, zure jaioterriarekin, Irunekin edo 
zure zaletasunekin loturiko albisteak direnean, modu berezian 

sentitzen eta kontatzen 
dituzu?
Saiatzen naiz, esaterako, 
Durangoko Azokan 
elkarrizketatzeko dauden 
artista guztien artean, ni 

“Nik ez nuen kazetari 
izan nahi, kameren 

atzean lan egin nahi 
nuen”

“Nik gaurkotasuna beti 
maite izan dut, kiroletan 
batez ere, baina baita 
beste esparru batzuetan 
ere”

“Nire kasuan ezberdina 
da, nik denetatik jakin 
behar dut, agian hain 
sakonki ez, baina bai 

apur bat behintzat”

https://irunero.eus/konekta-zerbitzuak-reggae-eguna-antolatu-du-maiatzaren-7rako/
https://irunero.eus/mikel-garcia-idiakez-kazetari-eta-idazlea-migrazio-prozesu-bakoitzak-istorio-ezberdin-bat-ezkutatzen-du/


18 IruneroELKARRIZKETA

ematen dute bertan. Sekulako 
sakrifizioa suposatzen du eta 
nik badut gustura nabilen 
lan bat. Horrela kasualitatez 
tokatzen bada ba bai, egingo 
nuke, baina ez dago nire 
planetan. 

Hala ere, deigarria da, Faktoria saioan egindako elkarrizketa 
batean kontatu zenuen bezala etxean 1.000 binilotik gora 
dituzula. Kopuru horrek gora egin du ordutik?
Pare bat urte daramatzat 1.000 binilo inguru ditudala esanez, 
orain dela 4 edo 5 urte egin nuen azken zenbaketa eta orduan 
800 inguru ziren. Ordutik erosten jarraitu dut, baina ez dakit 
zehazki zenbat ditudan, baina erosten eta diru asko gastatzen 
lortu ditut. Inbertsioa dela esango dugu, hobeto sentitzeko, 
baina sekulako gastua da eta leku pilo bat eskatzen dute. Nola 
lortu ditudan? Ba pixkanaka erosten, zeren gainera gero eta 
garestiago daude, baina, tira, zaletasun hori daukat eta horiek 
erosten jarraitzea ahalbidetzen nauen lan bat dut. Gero eta leku 
gehiago behar dut, hori bai. 

Etorkizun luzera begira, zeintzuk dira buruan dauzkazun 
planak?
Ba telebistan gustura nago eta ikus-entzunezkoen munduan 
lanean jarraitzea gustatuko litzaidake. Orain albistegietan oso 
gustura nago, baina etorkizun batean beste saioren bat egitea 
gustatuko litzaidake, adibidez, musikari buruzko saio bat edo 
zientziari buruzko saioren bat.  Hau da, eguneroko informaziotik 
harago doan saio bat egitea gustatuko litzaidake. Albistegiak 

oso zurrunak dira eta uste dut 
gehiagorako eman dezakedala. 
Beraz, aukera sortzen bada, 
zoragarri. 

reggae zalea naizenez, 
Skabideanekoak ikusi 
nituenean haiengana joan 
nintzen elkarrizketa bila. 
Beraz, ahal dudanean 
saiatzen naiz horrelakoak 
egiten, baina dena irizpide 
duin eta arrazoitu batekin, 

ezin baitut nire interesa jarri albistearen gainetik, noski, inork 
ez luke hori egingo. Irundarra izanik, ez dakizu zenbatetan 
kontatzen ditugun asteburuetan hirian gertatutako lapurretak, 
droga operazioak, edo bortxaketak. Izan ere, mugan dagoen 
hiri batean bizi gara eta 60.000 biztanletik gora ditu, beraz, 
albiste askorako ematen du. Batzuetan txantxa egiten dugu 
erredakzioan horrekin, lankideek asteburuan Irunen oraingoan 
zer egin dugun galdetzen didatelako.

Jendea zu trajez eta gorbataz jantzita ikustera ohitua 
dagoenez, askok ez dute imajinatuko reggae musikarekiko 
duzun zaletasuna, ezta?
Noizbait erantzun behar izan dut hau, galdera egin didatelako. 
Izan ere, azken urtean DJ egin diren famatu asko izan direlako, 
baina hori ez da nire kasua. Nire lehen diskoak unibertsitate 
garaian erosi nituen eta pixkanaka bilduma bat osatzen joan 
naiz. Hemen Bad Sound Systemekin eta Stepirekin batera asko 
ikasi dut. Bere lokalean ordu luzeak eman ditugu eta asko 
erakutsi dit, berak kontzertuak eman ostean, niri musika jartzen 
utzi bainau. Bad Sound System taldea 2009. urtean ezagutu 
nuen, plaza honetan bertan, Moskuko plazan, jai pirata batean, 
goizeko ez dakit ze orduak arte eta flipatu egin nuen. Hortik 
aurrera, bizitza aldatu zait zentzu horretan, haiei esker reggaea 
ezagutu nuelako eta sekulako mundua ireki zitzaidan hortik 
aurrera. Oso zalea eta oso frikia naiz, beraz, reggaea entzutea 
eta horren inguruan irakurtzea gustatzen zait. 

Piano ikasketek musikarekiko duzun pasioa garatzen lagundu 
dizutela esango zenuke?
Beti izan dut musikarekiko pasioa, noski. Irungo Musika 
Kontserbatorioan ikasketak egin izanak seguruenik eman didan 
zerbait da, beste batzuekin alderatuta, hau da, musika errazago 
edo beste era batera ulertzeko gaitasuna. Pianoa jotzen ikasi 
nuen eta oraindik pianoa jotzen jarraitzen dut. Nahiko nukeena 
da piano klasiko hori reggaean aplikatzea, ez baitut oraindik 
ariketa hori sakonki egin, baina gustatuko litzaidake.  

Eta ariketa horretaz gain, zure ibilbide profesionala musikaren 
mundura bideratu nahiko zenuke?
Nik kontserbatorioan ikasi nuen eta hurrengo pausua zen 
Musikenera joatea. Jendeak ez daki zer sakrifizio eskatzen duen 
musikari profesionala izateak. Nik nire ikasketen amaieran 
pianoa jotzen nuen ordubetez edo bi orduz egunean. Beraz, 
hurrengo mailara pasatzeko 4 edo 5 orduz jo behar da pianoa 
egunean. Horrela, zure bizitza erabat bideratu behar duzu 
horretara. Nik ez nuen nire bizitza horrela imajinatzen, gainera 
ez dut ez talentu nahikorik ez eta sakrifizio gaitasun nahikorik 
ere. Beste era batera beste 
batzuek ibilbidea egin 
dute musikaren munduan, 
baina nik hemen ezagutzen 
ditudanek, lokaletan sartuta 
ibiltzen direnek, ia egun osoa 

“Horrelako saioak ondo 
ateratzen direnean, 

izan ere platotik 
ateratzerakoan arrisku 
gehiago dago, zapore 

oso gozoa uzten dizute”

“Albistegiak oso 
zurrunak dira eta uste 

dut gehiagorako eman 
dezakedala”

“Esango nizuke ez 
nukeela nahiko nire 
bizitza osoan zehar 
albistegietako aurkezlea 
izan, gauza gehiago egin 
nahiko nituzke”

“Nahiko nukeena da 
piano klasiko hori 
reggaean aplikatzea, ez 
baitut oraindik ariketa 
hori sakonki egin, baina 
gustatuko litzaidake”

https://irunero.eus/konekta-zerbitzuak-reggae-eguna-antolatu-du-maiatzaren-7rako/
https://www.bonberenea.com/es/online-denda/bad-sound-system-aldaketa/

Ana Galdós Monfort Euskal Herriko Unibertsitate Publikoan historialaria eta ikertzailea 
da. Julia Iruretagoyena Berdintasun Bekaren lehen edizioari esker “Espazio femeninoak 
Berpizkundearen amaieran. Emakume irundarren bizitza, lana eta memoria” ikerketa 

amaitu berri du. Bertan XV. eta XVI. mendeetako emakume irundarrek beren rolak nola 
definitu eta birdefinitu zituzten azaldu du, sakonki aldatzen ari zen mundu batean. 

Bekaren irabazleak bere ikerketaren emaitzak azaldu ditu. 

Zergatik erabaki zenuen gai hau aztertzen hastea?
Bada, nik urte asko daramatzat honelako gai historikoak 
ikertzen. Nire ibilbide profesional osoan zehar, ikertzen eman 
ditudan 25 urte baino gehiagotan, emakumeekin lotutako 
gaiekin topatu naiz beti. Batetik dokumentuek esaten zutena eta 
bestetik, jendeak pentsatzen zuena zegoen eta askotan egiaztatu 
izan dut ez datozela bat, iraganeko emakumeei buruz hitz egiten 
dugunean ere estereotipo asko dagoelako.  Orduan, nik erakutsi 
nahi nuen emakume horiei buruz hain errotuta geneuzkan 
ideiak okerrak zirela, eta hori dokumentazioaren bidez frogatu 
nahi nuen; izan ere, azkenean historia zientzia da, eta, orduan, 
horrela frogatu behar nuen, modu zientifikoan.

Kasu honetan errenazimendu amaiera aukeratu duzu ikerketa 
egiteko, zehazki, XV. eta  XVI. mendeak, zergatik?
Ikerketa egiteko garai historiko zehatz hori aukeratu dut, XV. eta 
XVI. mendeak, nire espezialitate eremua baita. Gainera Iruñean 
XVI. mendea ikertu berri nuen beste  ikerketa lan bat zela eta, 
eta beno, garai hori nahiko landua nuen, baina ez emakumeen 
ikuspegitik aztertuta. Orduan, garai hori aztertzen jarraitzeko, 
Berpizkunde Amaiera lantzea erabaki nuen.  

Berdintasun beka bat izanik, garai hartan emakumeenak ziren 
espazioak aztertu dituzu. 
Bai, batez ere historia aztertzen dugunean dena orokortzeko 
joera dugulako. Orduan esaten dugu, adibidez, zahartzaroa 
aztertzen dugula, haurtzaroa aztertzen dugula, baina genero 
ikuspegia kontuan hartu gabe. Azkenean, pertsona baten 
bizitzako edozein gertakizun historikok, gerrak edo gertaerek 
modu desberdinean eragiten diote gizonari edo emakumeari. 
Orduan nik ere horretan arakatu nahi nuen, hainbat gertakarik 
emakumeengan nola eragiten zuten pixka bat ikusteko. 

Zeintzuk izan dira informazioa biltzeko erabili dituzun iturriak?
Dokumentazio iturriak izan dira batez ere landutakoak. 
Bibliografia ere erabili dut, baina historia ikertzeko 
artxibategiak zapaltzea ezinbestekoa da. Hemen, Irunen 

emakumeen historia 
aztertzeko, tokiko bi artxibo 
ditugu: Irungo Udal Artxiboa 
eta Hondarribiko Udal 
Artxiboa. Izan ere, Irun 
Hondarribiko jurisdikziopean 
zegoen garai horretan. 

Eta gero Gipuzkoarentzat oso garrantzitsua den beste 
artxibo bat, Gipuzkoako Probintziako Artxibo Historikoa da, 
gaur egun notario baten aurrera eramaten ditugu tramite 
guztiak, garai hartan eskribau batek kudeatzen zuen hori eta 
dokumentazio hori guztia artxibo horretan dago. Eta gero 
badira oso aberatsak diren beste bi artxibo. Bata, Valladolideko 
Errege Kantzilertzaren Artxiboa. Garai hartan, pertsona batek 
salaketa jarri nahi zuenean, auzitegietara joaten zen, lehenik 
Hondarribira, gero bestela Tolosan zegoen korrejidorera eta 
azkenik Valladolideko Auzitegi Nagusira. Orduan, dokumentazio 
asko dago hor, tartean, beren eskubideak planteatzen zituzten 
emakumeen ingurukoak. Bestetik, Iruñeko Elizbarrutiko 
Artxiboan bikotekidearekin zerikusia duen guztia dago, 
adibidez, dibortzioak edo adulterioa.

Behin ikerketa amaituta, ezustekorik topatu duzu?
Ikerketa bat egiten duzunean beti izaten dira ezustekoak. Garaia 
edo gertakaria ezagutu arren, beti harritzen zaitu zerbaitek. 
Esaterako, orduan jada Irungo emakumeek haurrari beren 
abizena jartzeko aukera zuten. Emakumeek etxea ere jaso 
zezaketen oinordetzan eta askoren ezkonsaria familia etxea zen. 
Orduan, askotan, etxea heredatzen duten ama horien seme-
alabek amaren abizena hartzen dute, eta oso ohikoa da hori.

Beste adibide esanguratsu bat Elizan topatzen dugu, 
emakumeek zuten boterea erakusten duena. Hildakoen 
urteurrenak ospatzen zirenean, emakumeek elizari eskaintzak 
emateko ohitura zuten eta elizgizonen neskameak ziren 
horiek jasotzeko arduradunak. Elizako errektorearen 
neskamea arduratzen zen banaketa egiteaz eta banaketaren 
zati onenarekin geratzen zenez, eztabaida bat gertatu zen, 
epaiketa batean amaitu zena eta Iruñeko Auzitegian erabaki zen 
emakumeei, neskameei, banaketa hori egiteko aukera kentzea. 
Beraz, honek erakusten du emakumeek jada bazituztela beren 
botere espazioak. 

Uste oker asko ezeztatzeko 
aukera izan duzu, beraz.
Bai, bai, izan ere, nire ideia 
hori zen. Horregatik, ikerketa 
egiteaz gain, informazioa 
jendearengana iristeko 
dibulgazio saiakuntza bat 
egin dut. Estereotipo horiek 
ezabatzen laguntzeko, maila 
akademikoan informazioa biltzeaz gainera, jendeak informazio 
hori ezagutzea behar dugu, honelako dibulgazio lanen bidez. 
Liburua jada idatzita dago, baina oraindik ez da argitaratu. 
Beraz, asmoa da 2025. urtean zehar argitaratzea.

Hain zuzen ere, orain dela gutxi Irungo Emakumeen Etxean 
aurkeztu zenuen proiektua. Nolako harrera izan du?
Bada, egia esan, aurkezpenak izandako harrera onak harritu 
egin ninduen. Horrelako aurkezpenak antolatzen dituzunean 
zaila izaten da asmatzea zenbaterainoko arrakasta izango duten. 
Aurkezpenean jende dezente izan zen, beraz, alde horretatik 
oso ondo. Horretaz gain, oso interesgarria izan zen, jendeak 
bere interesa erakutsi zuelako eta galderak egin zirelako, baita 
gaurkotasunarekin oso lotuak zeudenak. Jendea jakin-minez 
hurbildu zela ikusi zen eta entzuleen artean liburua irakurtzeko 
gogo handia nabaritu zen. 

Behin ikerketa hau amaituta, ba al duzu jada proiektu berririk 
buruan bueltaka?
Beti ari naiz ikertzen. Hori bai, orain lan erritmoa apur bat 
motelduko dut, Julia Iruretagoyena bekak lan handia suposatu 
didalako azkenaldian. Gainera, Euskal Herriko Unibertsitatean 
ere lan egiten dut eta dena bateratzea zaila da. Baditut sakonago 
ikertu nahi ditudan beste gai batzuk, beraz, erritmoa jaitsi 
arren, ikertzen jarraituko dut, hori seguru.

“Orduan nik ere horretan 
arakatu nahi nuen, 
hainbat gertakarik 

emakumeengan nola 
eragiten zuten pixka bat 

ikusteko”

“Estereotipo horiek 
ezabatzen laguntzeko, 
maila akademikoan 
informazioa biltzeaz 
gainera, jendeak 
informazio hori 
ezagutzea behar dugu, 
honelako dibulgazio 
lanen bidez”

Caser Residencial Gipuzkoa

Zure ondoan, 
benetan axola denean
Zaintzaren kontzeptu berri bat, egoitzatik harago doana. Caser Residencial

Gipuzkoa
Etxean bezala, inon ez

ANA GALDÓSEK BERPIZKUNDE 
AMAIERAKO ESPAZIO FEMENINOAK 

AZTERTU DITU I. JULIA 
IRURETAGOYENA BEKARI ESKER

https://anagaldosmonfort.wordpress.com/
https://www.irun.org/eu/berriak/udal-gaurkotasuna/14817-bihar-argitaratuko-dira-gipuzkoako-aldizkari-ofizialean-2024-2025eko-julia-iruretagoyena-bekaren-bigarren-deialdiaren-oinarriak
https://irunero.eus/zaharberritze-lanak-amaituta-larunbatean-gazteluzar-gaztelua-birdeskubritzeko-aukera-egongo-da/
https://irunero.eus/julia-iruretagoyena-bekaren-lehen-edizioaren-ikerketaren-emaitza-aurkeztu-da/

1) 

APAPA, goazen kalera, 

APATXO, eseritzera, 

PA, muxu goxo goxoa eman 

zein maitagarria bera, 

TATO, jaistea edo saltoa 

PUNBA, erori lurrera.

2) 

LO,LO, joatea ohera, 

PIPI, txiza komonera, 

API, AUPI ,lepoan hartu 

orain goazen jolastera, 

I,S,S,S, isiltzeko ordua denez 

bihar jaiki gosaltzera.

3) 

A,A,A,G, usain txarrekoa, 

BAPO, aski da nahikoa, 

TAS,TAS, ipurdian ematea 

PLAST, eman zaplaztekoa, 

PUPU, zauria mina ezina 

KAS,KAS, hau kaskarrekoa.

4) 

TAPA,TAPA, oinez edo, 

FU,FU, sua dago bero, 

PLISTI,PLASTA, bainatu uretan 

horrela da egunero, 

DAN,DAN, atea ozenki jo du 

barnera sartzeko gero.

5) 

TXIRRIST, egin dut irrista, 

KRAK, hautsi da telebista, 

TRAKATAN,TRAK, zaldiz zaldizka 

TRINK,DRINK, irentsi dilista, 

ARRE,ARRE, astoa bezala 

lau hankan jarri da aita.

6) 

TARRAT, jantzia puskatu, 

KU,KU, nonbait ezkutatu, 

KILI,KILI, kilimak egiten 

lo dagoenean esnatu, 

ZURRUT, edan edari goxoa 

PLOST, zuzen putzuan sartu.

7) 

TXITXI, haragi jatea, 

MAMA, ura edatea, 

ogitarteko goxoa denez 

KOKOLO, txokolatea, 

MEMELO, horra karamelua 

dago azukrez betea.

8) 

PUN,PUN, tiro eskopeta, 

DILIN, DALAN, kanpai festa, 

BURRUN,BURRUN, trumoia motorra 

BOTA,BOTA, jo pilota, 

TILIN,TOLON, zintzarria jarri 

errazteko bilaketa.

9) 

UAU, UAU, txakurrak UAU, 

KIR,KIR, kilkerra dugu hau, 

M,U,U, orroa behi hala zezen 

B,E,E, ardi, katuak miau, 

KUKURRUKUA, oilarrak jo du 

PIO,PIO, txoritu nau.

Haurren mintzoa
Doinua: Uso xuria errazu A 

Egilea: Andoni Zelaia Otaño

Gurutzegrama: Gastronomia

Horizontal 
3-Zapore garatz edo gozoa izan dezakeen barazkia, saltsa 
ezagun askoren oinarria. 
5-Irinez eta uraz prestatutako elikagai oinarrizkoa, labean 
egosten dena. 
6-Tolosa eta inguruko herietan ezaguna den lekale beltza, 
maiz txistorrarekin edo azpizunarekin jaten dena.

Bertikal 
1-Arozarekin, arrainarekin, itsaskiarekin edo haragiarekin 
prestatzen den platera. 
2-Euskal Heriko mahastietan ekoitzitako ardo zuri arina eta 
freskoa. 
4-Esnearekin egindako elikagaia, Idiazabal izeneko 
barietateagatik ezaguna dena Euskal Herian. 

6 Hitz: Herrialdeak

-Japonia 
-Frantzia 

-Italia 
-Kanada 

-Egipto 
-Alemania

AIA GIMNASTIKA ARTISTIKOKO 
KLUBA HIRIKO KIROL ESKAINTZA 

OSATZEKO SORTU DA
2024-2025 ikasturtearen hasierarekin Irunek kirol klub berri bati eman dio ongietorria: 
Aia gimnastika artistikoa. Kirol honekiko zaletasunetik eta hutsunetik sortutako kluba 

da, hirian eta baita eskualdean ere gimnastika artistikoaren praktika sustatzeko. 
Andrés Comerón eta Amaia Comerón neba-arreben ekimenez abiaturiko proiektua 

bere lehen denboraldia badago ere, etorkizunera begirako asmo handiak ditu. 

Andrés Comerónek azaldu duenez, berak 3 alaba dauzka eta 
haietako batek txikitatik gimnastika artistikoarekiko zaletasuna 
izan du. Andrés Comerónek azaldu duenez, “alaba txikia zenean 
gimnastika artistikoko kluben bila hasi ginen eta Gipuzkoan 
aukera bakarra Urnietan zegoela konturatu ginen”. Alaba 
bertara eramaten saiatu ziren, baina ezinezkoa izan zitzaien. 
“Orduan hasi ginen gimnastika artistikoko klub bat sortzeko zer 
egin behar genuen aztertzen, zein aukera genituen aztertzen”, 
gaineratu digu klubeko sortzaileetako batek. Horrela, klubari 
izena jartzeko Andrés Comerónen 3 alaben izenen siglak erabili 
zituzten, Andrea, Iraia eta Ane, Aiako Harria natura parkearen 
izenarekin bateratuz. 

Klubak aurten ekin dio bere lehen denboraldiari. Andrés 
Comerónek aipatu duenez egun Gipuzkoa osoan kirol hau 
praktikatzen duten bi klub bakarrik daudela kontutan 
hartuta, egitasmoak oso harrera ona izan duela esan daiteke. 
“Gure kirolariak, Irunez gain, beste hainbat herritatik 
datoz, Donostiatik edo Oiartzundik, adibidez”, gaineratu du 
sortzaileetako batek. Andrés Comerónek azaldu duenez, “20 
ikaslerekin hasi genuen ikasturtea eta jada 40 gimnastetara 
iristeko gutxi falta zaigu”. 

Oihane Agudo Aia klubeko irakasleetako bat da eta jendeak 
gimnastika artistikoa eta erritmikoa asko nahasten dituela 
azaldu du, nahiz eta berez zerikusi gutxi izan. Irakasleak azaldu 
duenez, gimnastika erritmikoan lurrean lan asko egiten da 
pilota, uztaia eta beste hainbat tresna erabiliz; artistikoan, 

zoruaz gain beste gainazal 
batzuetan lan egiten da, 
ia aparaturik erabili gabe. 
“Gimnastika artistikoan 
uneoro lan egiten duzu zure 
gorputzarekin”, gaineratu du 
Oihane Agudok.

Txiki txikitatik gorputza lantzen
Haurrekin gimnastika artistikoa praktikatzen hasten direnean, 
lurrean soilik ariketak eginez hasten direla azaldu digu Oihane 
Agudo irakasleak: “zaldira edo barrara igo aurretik, lurrean 
ariketak egiten ikasten dute”. Beraz, lurrean ikasten dute 
jauziak eta txiribueltak egiten, eta mailaz igo ahala, ariketa 
horiek, adibidez, barra paraleloan egiten ikasten dute.

Aia gimnastika artistikoko klubean astelehenetik ostegunera 
ematen dituzte eskolak. Ikasturteak aurrera egin ahala 
ordutegiak egokitzen joan dira, izena eman duten gimnasta 
guztiei lekua egiteko: “batzuk 17:00etan hasten dira, besteak 
17:30ean edo 18:00etan, eskolatik ateratzeko orduaren arabera”. 

Ordutegiez gain, entrenamenduen maila ere egokitzen dute, 
haurren gaitasunetara egokitzeko. Oihane Agudok azaldu 
duenez, Aia klubean lau urtetik aurrerako haurrekin lan egiten 
dute. “Bi entrenatzaile gara eta beraz entrenamenduetan banatu 
egiten gara, ikasleak mailaren arabera taldekatuz”, azaldu du 
Agudok. Horrela, kirolariek gaitasunak garatu hala, ariketak 
mailaz igotzen doaz.

Oihane Agudok azaldu duenez, gimnastika artistikoan gorputza 
asko lantzen da, batez ere, gorputzeko atal ezberdinen indarra. 
Gainera, bakarkako kirola izan arren, kirolarien artean asko 
laguntzen eta mimatzen dira. “Ikasturtea hasi genuenetik oso 
talde ona egin dute eta asko laguntzen diote elkarri”, erantsi 
du gimnastika artistikoko irakasleak. Horretaz gain, kirol honi 
esker haurrek barnean duten energia agortzen dute, eskolan 
ia egun osoa geldirik igaro ostean, gorputza mugitzeko aukera 
ematen baitie. 

Eginez ikasiz
Gimnastika artistikoan, kirol guztietan bezala, eginez ikasten 
da. Kasu honetan, erorketak 
edo huts egiteak bermatuta 
daude kirola egiten den 
bitartean. Amaia Comerón 
klubaren beste sortzaileetako 
batek azaldu duenez, min 
hartzea saihesteko prebentzio 
neurri asko hartzen dituzte.  

 “20 ikaslerekin hasi 
genuen ikasturtea eta 
jada 40 gimnastetara 

iristeko gutxi falta zaigu”
Andrés Comerón, Aia 

Gimnastika Artistikoko 
klubeko sortzailea

“Gimnastika 
artistikoan uneoro zure 
gorputzarekin lan egiten 
duzu”
Oihane Agudo, Aia 
Gimnastika Artistikoko 
klubeko irakaslea

Beraz, gorputza ondo 
prestatzen dute horretarako, 
beroketa ariketak eginez 
gorputza aklimatatzeko, 
kaltegarriak izan daitezkeen 
ariketak saihestuz. “Horrela, 
ariketak egin bitartean, beti 
entrenatzaileetako bat egoten 

da gimnastekin”, azaldu du Amaia Comerónek. Era berean, 
eskolak amaitzerakoan, luzaketa ariketak ere egiten dituzte. 

Horrela, gorputza prestatzeaz gainera, gimnasioaren 
instalakuntzak ere guztiz prestatuak dituzte, kirola segurtasun 
osoz praktikatzeko. “Gimnasioa lurzoru berezi batekin estalia 
dugu, bertan erorketak arintzeko eta modalitate bakoitzean 
kirolaria babesteko koltxoneta bereziak erabiltzen dira”, aipatu 
du Amaia Comerónek.  

Etorkizunerako begirada
Lehen denboraldia ia hasi berria badute ere, jada etorkizunera 
begirako planak dituzte Aia Gimnastika Artistikoko klubean. 
Kluba pixkanaka haztea nahi dute, haur gehiagori zerbitzua 
eman ahal izateko. Horrela, Amaia Comerónek adierazi du, 
“kirolari berriak klubera batu heinean material gehiago erosiko 
dugu, guztiek gimnastika artistikoaren modalitate guztiak 
probatu ahal izateko”. 

Andrés Comerónek azaldu du Gipuzkoako Gimnastikako 
Federazioarekin harremanetan daudela eta baita Izurde izeneko 
Urnietako klubarekin ere. “Gure kirolean lehiaketak antolatzea 
osoa zaila da, oso klub gutxi gara eta”, azaldu du Comerónek. 
Dena den, epe laburrean elkarrekin erakustaldiren bat 
antolatzeko aukera ikusten dute, elkarren arteko harreman ona 
dutelako. “Etorkizunean agian Euskadi mailako lehiaketa bat 
antolatu dezakegu, Gasteizen beste klub bat baitago”, adierazi 
du Andrés Comerónek. Izan ere, hori da Aiaren helburu nagusia: 
denon artean lagunduz gimnastika artistikoa kirol bezala hazten 
laguntzea. 

“Horrela, ariketak 
egin bitartean, beti 

entrenatzaileetako bat 
egoten da gimnastekin”

Amaia Comerón, Aia 
Gimnastika Artikoko 

klubeko sortzailea

https://www.instagram.com/aia_gimnasia_artistica/?hl=es
https://www.instagram.com/p/DDmHSlVtnvl/?hl=es
https://maps.app.goo.gl/WJZwamNfkiVPTDPs8

Badira kirol denboraldia ikasturtearekin batera hasten duten klubak. Besteak aldiz, urte 
hasierarekin itzultzen dira lehiara. Horixe da hain zuzen Santiagotarrak klubaren kasua. 

Abenduaren 12an aurreko denboraldiaren emaitzak errepasatu eta 2025eko denboraldia 
aurkezteko ekitaldia izan zuten. Horren ostean, Jone Otaño klubeko idazkariak azaldu du 

kluba osatzen duten 3 sekzioak prest daudela denboraldi berriak dakartzan erronkei ekiteko. 

Klubean denboraldi berriari ekiteko gogotsu zaudete?
Ba bai. Urtero bezala, abenduan 2025eko denboraldiaren 
aurkezpena egin genuen eta argi geratu zen iaz emaitza oso 
onak lortu genituela. Batzuk bidean geratu ziren, adibidez, Klara 
Olazabalen olinpiadak. Beti esaten dugun bezala, guk gogor 
entrenatzen dugu eta batzuetan ateratzen da eta bestetan ez. 
Azkenean, egindako lan guztia da kontutan izan behar dena. 
Beraz, pozik gaude eta datorren urtean berdin jarraitzea espero 
dugu, indartsu gatoz eta. 

 2024aren balorazioa eginez gero, aurten zer lorpen errepikatu 
nahiko zenukete?
Lehen, adibidez, oso markatuak genituen 3 sekzioetako 
txapelketak. Gaur egun ordea, sekzio guztietan txapelketa 
pilo bat dauzkagu eta modalitate berri asko ateratzen ari dira, 
beraz, ezingo nuke bakarra aipatu. Lehenengo aldiz emakumeen 
zortziko batek Londresen parte hartu zuen oso ezaguna 
den txapelketa batean. Beraientzat oso esperientzia polita 
izan zen eta klubarentzat aurrerapauso bat suposatu zuen. 
Beraz, datorren urteari begira ahal den txapelketa guztietan 
parte hartzen jarraituko dugu, nahiz eta ekonomikoki eta 
baliabide aldetik ezberdina izan. Hala ere, ahalik eta txapelketa 
gehienetan parte hartzen saiatuko gara, baita Londresen ere. 

2025eko denboraldirako kirolari asko dituzue?
Bai. Hala ere, nabaritzen ari gara urtetik urtera kirolari berriak 
lortzea kostatzen zaigula. Nik uste kirol guztietan gertatzen ari 
den zerbait dela. Kirol talde asko daude eta inguruan geroz eta 
eskaintza gehiago dago, beraz, zailagoa da kirolariak erakartzea. 
Udako ikastaroak oso garrantzitsuak dira guretzat, pixkanaka 
harrobira jende berria batzeko aukera ematen digutelako. Urtero 
moduan haur berriak batu dira eta harrobi polit bat dugu. 

Dagoeneko denboraldia prestatzeko lanak hasi dituzue?
Guk klubean hiru sekzio ditugu: arrauna, ur biziak eta ur lasaiak. 
Txapelketak dituzten lehenengoak eskolarrak izaten dira, 
klubeko txikienak. Orain udazkenean hiru txapelketa dauzkate, 
bai ur lasaietan eta bai ur bizietan eta jada bi egin dituzte. 

Arraunekoak orain hasi dira 
txapelketekin, lehen jaitsierak 
egiten eta urtarrilean beste bi 
edo hiru izango dituzte. Beraz, 
arraunlariak dira denboraldia 
hasten duten lehenengoak eta 

baita denboraldia bukatzen 
duten lehenengoak ere. Gero 
ur lasai eta ur bizietako 
kirolariei iritsiko zaie 
lehiatzeko unea. 

Aurtengo denboraldiari 
begira, ba al duzue helburu zehatzik begi-bistan?
Ezer berezirik ez. Orokorrean, gure filosofiarekin jarraitu nahi 
dugu lanean. Jendea guregana hurbiltzea nahi dugu, txikitatik 
gurekin batera Bidasoa ibaiaz gozatzen ikasteko. Emaitzetatik 
haratago, jada hori lortzen badugu pozik gaude; kirolariek 
gutxienez esperientzia hori eramatea nahi dugu. Piraguan, 
arraunean edo egiten duten modalitatean gozatzea nahi dugu. 

Klubeko sail desberdinetan goi mailako kirolariak ere 
badituzue. Horietakoren batek aurten emaitza berezirik 
lortzea espero duzue? 
Bai, azkenean, klubean dauzkagun sekzio guztietan 
denboraldiko helburu nagusia sekzio bakoitzeko talde 
nazionalean sartzea da. Gero, aurrerago jakinarazten da 
aukeratutako kirolari horiek zein txapelketatan, non eta 
noiz lehiatuko diren, oraindik txapelketen zerrenda ez baita 
zirriborro bat baino. Arraunean, adibidez, Naroa Zubimendi 
Estatu Batuetan dugu eta baita Leire Navaridas, iaz talde 
nazionalean parte hartu zuena. Ur lasaietan Malen Juaristi dugu, 
kanpoan ikasten eta entrenatzen dabilena. Nerea Garciak ere 
hor jarraitzen du eta Uxue Arsuaga aurten ere Sevillan dago. 
Ur bizietan berriz, Klara Olazabalek topera jarraitzen du eta 
Oier Díaz Katalunia aldean dugu. Horiek guztiak txapelketetan 
gurekin lehiatzen dira, munduko leku guztietan barrena 
sakabanatuak dauzkagun arren. Haiei esker ziur aurten ere 
sailkapenen gorenera iristea lortuko dugula. 

“Jendea guregana 
hurbiltzea nahi dugu, 

txikitatik gurekin batera 
Bidasoa ibaiaz gozatzen 

ikasteko”

“Udako ikastaroak oso 
garrantzitsuak dira 
guretzat, pixkanaka 
harrobira jende berria 
batzeko aukera ematen 
digutelako”

Aurreratu diguzun moduan, aurten ere Londreseko “Women‘s 
Eight Head of the River Race” txapelketan parte hartzeko 
asmoa duzue berriro?
Bai, hori da gure asmoa. Horretarako, San Tomas egunean 
txosna jarri genuen Urdanibia plazan, dirua biltzeko asmoz. 
Arraunlariak bertan lanean egon ziren, honelako txapelketek, 
aukera polita diren arren, ekonomikoki diru asko suposatzen 
baitute. Klubarentzat zein beraientzat bertan egotea oso 
garrantzitsua da. Guretzat ohore handia suposatzen du. Beraz, 
bai, beraiek hor egoten saiatuko dira. 

Hemendik epe laburrera, zeintzuk izango dira klubak parte 
hartuko duen hurrengo txapelketak?
Gure hurrengo txapelketa arraun sekziokoa izango da. Hain 
zuzen ere, hemen Bidasoa ibaian egingo den banku mugikorreko 
jaitsiera. Hurrengo jaitsiera horiek abenduaren 28an eta 
urtarrilaren 12an egingo dira. 

Denboraldia hasi berria duzuen arren, ba al dago oraindik 
klubera batzeko aukerarik?
Guk normalean neguan, kakotxen artean, klubeko ateak itxita 
izaten ditugu. Azken batean, negua oso urtaro gogorra izaten da 
kirol hauetan aritzeko. Beraz, jendeak ezagutu nahi gaituenean, 
udako ikastaroetara etortzea gomendatzen diogu, beroarekin 
udan ondo pasatzea errazagoa delako. Orduan ura orain baino 
epelago dago. Behin hori ezagututa eta disfrutatuta, neguan 
sufritzeko prestatuagoak egoten dira. Hala ere, guk urte osoan 
zehar eskaintzen dugu gure ekintzetan izena emateko aukera. 
Ikastaroez gain, nahi duena nahi duenean guregana etorri 
daiteke piragua bat alokatu eta Bidasoa ibaian barrena ibiltzeko. 
Urte osoan zehar ere eskaintzen dugu Bidasoa ibaiaren jaitsiera 
egiteko aukera. Beraz, hor nonbait oraintxe bertan gurekin 
harremanetan jari nahi duen ausartik badago, ez dezala bitan 
pentsatu eta etor dadila guregana, hementxe aurkituko gaitu eta. 

SANTIAGOTARRAK KLUBEKO KIROLARIAK 
DENBORALDI BERRIAK DAKARRENAZ 

GOZATZEKO PREST DAUDE

https://www.santiagotarrak.com/eu/
https://www.instagram.com/reel/DDeCTUiNs_B/?hl=es
https://www.instagram.com/reel/DDeCTUiNs_B/?hl=es
https://irunero.eus/banku-mugikorreko-gipuzkoako-ligako-lehen-jaitsiera-bidasoa-ibaian-egingo-da-larunbatean/
https://irunero.eus/klara-olazabal-piraguista-helburu-zein-entrenamendu-guztiak-alde-batera-utzi-eta-etxera-itzuli-behar-izan-nintzen/
https://irunero.eus/santiagotarrak-londreseko-women-s-eight-head-of-the-river-race-txapelketan-parte-hartuko-du/
https://irunero.eus/santiagotarrak-londreseko-women-s-eight-head-of-the-river-race-txapelketan-parte-hartuko-du/

Miren Enara Carrillo Digital Matte Painting arloko artista da. Film baten eszenak osatzen 
dituzten hondoak edo inguruneak sortzean datza Matte Paintinga. Gaur egun Skydance 

Animation 3D animazio estudioan lan egiten du. Miren Enara Carrillok azaldu duenez, bere 
azken lana Spellbound filma izan da, joan den azaroaren 22an estreinatu zena.

Nola jakin zenuen honetan lan egin nahi zenuela?
Beti pentsatu izan dut zaletasun asko zituen pertsona nintzela, 
baina, aldi berean, zerbait galduta nengoen hartu beharreko 
bidean. Nahiz eta arlo artistikoan nabarmendu eta filmekiko eta 
fantasiarekiko zaletasuna izan, batxilergo zientifikoa ikasten 
ari nintzen, eta ez nuen argi ikusten nola uztartu nire grinak 
karrera profesional batekin. Dena aldatu zen tutoretza batean, 
nire irakasleak, nire zaletasunei buruzko erantzunak entzutean, 
galdetu zidanean: “Zuk zer egiten duzu hemen?” Galdera horrek 
dena birplanteatzera bultzatu ninduen. Bideojoko, film eta beste 
mundu sortzaile batzuetan lan egiteko aukera zabaldu zidan. 
Amaren eta familiaren laguntzarekin, nire norabidea aldatu ahal 
izan nuen.

Ikasketetan aurrera egin ahala, produkzio baten azken 
faseekiko liluraz jabetu nintzen, planoek behin betiko forma 
hartzen dutenean. Bertan aurkitu nuen Matte Paintinga, 2Dko 
sormen artistikoa 3Dko teknikarekin, argazkigintzarekin eta 
konposizioarekin konbinatzen duen espezialitatea.

Nola prestatu zara gaur zauden lekura iristeko?
Amaren laguntzari esker, 2D eta 3D animazioko gradu bat ikasi 
ahal izan nuen Madrilgo unibertsitate batean, industria horretan 
prestakuntza osoa eskaintzen ari zen leku bakarrenetako 
batean. Karreran zehar, ordenagailuz sortutako irudiekin (CGI) 
egindako film baten ekoizpen prozesua ikasi nuen batez ere, 
diseinua eta modelatzea bezalako lehen faseetatik hasi eta 

argiztapen eta konposizioko 
azken faseetaraino. Software 
mota ugari erabiltzen ere 
ikasi nuen, eta, horri esker, 
sail bakoitza ulertu eta 
inguruneekiko eta azken 
fase horiekiko dudan pasioa 
deskubritu nuen. Gainera, 
nire prestakuntza ez da hor 

gelditu. Proiektu bakoitzean tresna eta teknika berriak ikasi 
ditut, bai enpresari bai lantalde harrigarriari esker, beti baitago 
prest ezagutzak partekatzeko.

Matte Paintingean lan egiten duzu. Zertan datza hori?
Digital Matte Paintinga (DMP) paisaiak, agertokiak edo 
inguruneak sortzeaz arduratzen da, pintura digitaleko, 3Dko eta 
argazkigintzako teknikak nahastuz. Animazioan, inguruneak 
modu eraginkorrean eraikitzeaz eta hedatzeaz arduratzen 
gara, ingurune bakoitza garatzeko sail guztietatik igaro behar 
izatea saihestuz. Matte Painters bezala bereizten gaituena gure 
moldakortasuna da: modelatzen, testurizatzen, margotzen, 
argiztatzen, konposatzen, photobashinga egiten eta baita efektu 
bisual errazak egiten ere aritzen gara. 

Zein izan da zure lana “Spellbound” filmean?
Spellbounden, gure erronka paisaia ia guztiak zerotik eraikitzea 
eta garatzea izan zen. Nire lankideekin batera, zerua, hodeiak, 
mendiak, basoak eta gehiago sortu ditugu. “Luck” bezalako 
aurreko proiektuetan ez bezala, kasu honetan inguruneak 
eraikitzeaz arduratu gara gehienbat. Lana sekuentzien arabera 
banatzen da, eta saileko artista guztiok antzeko helburuak 
partekatzen ditugun arren, sekuentzia bakoitzak bere beharrak 
eta erronkak ditu.

Sormenezko lana bada ere, zure lana kanpo faktoreengatik 
baldintzatuta dagoela esango zenuke?
Erabat! Proiektu bakoitzak bere ikuspegi tekniko eta artistikoa 
du, eta horrek etengabe egokitzea eskatzen du. Adibidez, Luck 
filmean gehiago zentratu ginen irudiaren konposizioan eta 
edizioan, eta Spellbounden, berriz, 3Dko eraikuntza eta pintura 
digitaleko teknika tradizionalagoak uztartu ditugu. Gure egungo 
proiektuan, inguruneentzako 3Dko ikuspegi osoago batekin 
esperimentatzen ari gara.

Software nagusia proiektu bakoitzean aldatu ohi da, eta 
horrek etengabeko prestakuntzan egotera behartzen gaitu. 
Gainera, saileko gainbegiraleak ere eragin handia du workflow 
prozesuan, bere ikuspegiak eta esperientziak zeregin bakoitzari 
nola heltzen diogun zehazten baitute.

Horrelako proiektuetan talde lana funtsezkoa izango da, ezta?
Dudarik gabe. Komunikazioa eta laguntasuna funtsezkoak dira. 
Gure estudioan, lantalde  handi baten barnean, talde txikitan 
(8-14 pertsona) antolatzen gara eta  garrantzitsua da artista 
bakoitzaren indarguneak aprobetxatzea, baina baita elkarri 
laguntzea ere, hazteko. Nire esperientziaren arabera, talde giro 
ona funtsezkoa da lana aurrera atera dadin.

Beraz, zure lanak oharkabean pasa behar du ikusleentzat. 
Horixe. Ikusleak pertsonaiei gehiago erreparatzen badie, eta 
ez hondoari, Matte Paintingak bere funtzioa betetzen duela 
esan nahi du: eszenarekin modu naturalean integratzea. 
Jakina, plano batzuetan paisaia da protagonista, eta une horiek 
asko baloratzen ditugu. Hala ere, sortzen ditugun inguruneak 

kenduko bagenitu, planoak 
osatu gabe edo “biluzik” 
sentituko lirateke, eta, beraz, 
oharkabean pasatzen den 
matte batek ere balio handia 
du.

Zure ustez, zer ezaugarri izan 
behar ditu Matte Painter on 
batek?
Aldakortasuna funtsezkoa da, trebetasun artistikoak eta 
teknikoak uztartzen ditugulako. 3Dk protagonismoa irabazi 
duen arren, perspektiba, konposizioa eta kolorea bezalako 
oinarri artistikoek funtsezkoak izaten jarraitzen dute. Azkenean, 
eszenan integratuko diren ingurune sinesgarriak sortzea da gure 
helburua, eta zimendu horiek funtsezkoak dira hori lortzeko.

Lan egin duzun proiektu guztietatik, zein izan da zure 
gogokoena eta zergatik?
Zalantzarik gabe, “Spellbound”. Erronkak kenduta, paisaia 
magikoak eta zehatzak garatzeko, aspaldian erabiltzen ez nituen 
pintura trebetasunak berreskuratzeko eta maitasun handia 
diodan talde batekin lan egiteko aukera izan nuen. Desafiatzailea 
eta aberasgarria izan zen, bai profesionalki, bai pertsonalki.

Horrelako proiektu handiak hiri handietan burutzen dira 
bakarrik?
Normalean, bai. Animazioko eta efektu bisualen estudio 
txikiak daude hiri txikiagoetan, hala nola Kanarietan edo 
Donostian, baina proiektu handiak Madrilen edo Bartzelonan 
kontzentratzen dira. Tamalgarria da, baina ulergarria, 
industriaren tamaina ikusita.

Etorkizunari begira, zein dira zure lan asmo nagusiak?
Oraingoz, animazioan pozik lan egiten dut, hori beti baita nire 
pasioa. Hala ere, etorkizunean beste eremu batzuk esploratu 
nahiko nituzke, hala nola irudi erreala edo bideojokoak. Talde 
baten gidaria izateko ideia ere interesatzen zait, antolakuntza 
eta kudeaketa oso deigarriak egiten zaizkidalako eta gehiago 
garatu nahi ditudalako.

“Digital Matte Paintinga 
(DMP) paisaiak, 
agertokiak edo 

inguruneak sortzeaz 
arduratzen da, pintura 

digitaleko, 3Dko eta 
argazkigintzako teknikak 

nahastuz”

“Ikusleak pertsonaiei 
gehiago erreparatzen 
badie, eta ez hondoari, 
Matte Paintingak bere 
funtzioa betetzen 
duela esan nahi du: 
eszenarekin modu 
naturalean integratzea”

MATTE PAINTING TEKNIKA: 
PELIKULEN HONDOAN EZKUTATZEN 

DEN ESKU EZKUTUA

https://irunero.eus/ibai-aizpurua-bideojoko-sortzailea-bideojoko-bat-garatzeko-beharrezkoa-da-jakintza-asko-uztartzea/
https://irunero.eus/30-bat-film-labur-eta-luzek-osatuko-dute-ficab-jaialdiaren-xxiv-edizioko-programazioa/
https://www.netflix.com/es/title/81745658
https://irunero.eus/lehen-mundu-biraren-istorioa-ukitu-irundarrarekin-iritsiko-da-zinema-aretoetara/

Urtarrilaren 18an, 17:30etik 19:30era kandela tailer 
bat antolatu dugu Martindozenea Gaztelekuan. Plazak 
mugatuak dira eta ekintza doakoa izango da.

Irungo Marina Zayas-ek kandelak nola egiten diren 
erakutsiko digu eta gureak egingo ditugu ikasi 
dugunarekin.

Izen-emateak: Gaztelekuan bertan edo Whatsappez 
690706471 telefono zenbakian, @gazteleku_
martindozenea Instagram kontuan edo posta 
elektronikoko gazteleku@irun.org helbidera mezu bat 
bidaliz eman dezakezu izena.

Hauek dira 2025 urte hasierarako ditugun planak! 
urtarrilaren 3an, ostiralean, Txuri-Urdin Izotz jauregia 
eta Reale Arenara egingo dugu bisita, izena eman duzu 
dagoeneko? Datorren eguneko “Ongi etorri 2025” festara 
ere gonbidatzen zaituztegu Martindozenea Gaztelekuan. 
Aipatzekoa ere 18 larunbatean egingo dugun azkazal 
akrilikoen tailer berezia!

Informazio gehiago: 656794372 telefono zenbakian, 
konekta@irun.org helbide elektronikoan eta 
@gazteartean_irun Instagram kontuan. 

Datorren urtarrilaren 18an, arratsaldeko 17:30ean, 
birziklatutako tela bakeroarekin nezeserrak egingo 
ditugu. Josteko makinak erabiliko ditugu Artiako 
Gaztelekuan.

Izen-emateak eta informazio gehiago: Gaztelekuan 
bertan,  Whatsappez 681 946 798 zenbakian edo helbide 
elektronikora, gazteleku_artia@irun.org, mezu bat 
bidaliz.

KANDELA TAILERRA

15-18 ESPAZIOAREN PLANAK

JOSKETA TAILERRA

2025eko Urte Berriko kontzertua. Programa ondo 
bereizitako bi zatiz osatuta egongo da: lehenengo zatiak 
operen oberturak, operetak, suite ospetsuak eta balletak 
izango ditu eta bigarren zatia Johann Straussen polkek eta 
balsek osatuko dute. 

Noiz: Urtarrilaren 2an, ostegunean.  
Ordua: 19:30ean.  
Non: Amaia Kultur Zentroan.  
Sarrera: 23€ sarrera orokorra, 17€ bazkideentzat eta 10€ 
25 urtetik beherakoentzat.

Andoni Agirregomezkorta aktoreak bakarrizketa saioa 
eskainiko du Gabonetan zehar Pio XII. plazako karpan 
egindako “Bakarrizketak Karpara” saioaren barnean. 

Noiz: Urtarrilaren 4an, larunbatean.  
Non: Pio XII. plazako karpan. 
Ordua: 19:00etan. 
Sarrera: Doan.

“Martetik Martera” Oiasso Museoko aldi baterako 
erakusketa berria da. Marte gerraren jainko 
erromatarraren eta Marte eguzki sistemako planeta 
gorriaren bitartez antzinako mitologiaren, aurkikuntza 
astronomikoen eta esplorazio modernoen arteko 
harremanak erakusten ditu. 

Datak: 2025eko martxoaren 30era arte ikusgai.  
Non: Oiasso Museoan. 
Sarrera: Doakoa.

Cult productions-ek  “El Legado del León” kontzertua 
antolatu du, Lehoi Erregea pelikularen omenez. 
Antzezpena publiko guztiei zuzenduta dago, eta 90 
minutu inguru irauten du.

Noiz: Urtarrilaren 3an, ostiralean.  
Ordua: 16:30ean eta 18:30ean.  
Non: Amaia Kultur Zentroan. 
Sarrera: 19€.

URTE BERRIKO 
KONTZERTUA

BAKARRIZKETA

ERAKUSKETA
MUSIKALA

2025eko urtarrila

https://www.instagram.com/marzaycas.deco/
http://: https://irun.org/eu/gazteartean/zerbitzuak/konekta
https://www.irun.org/es/gazteartean/servicios/gaztelekuak/gazteleku-artia
https://www.irun.org/es/gazteartean/servicios/gaztelekuak/gazteleku-artia
https://www.irun.org/eu/agenda/ekintzak/14537-urte-berriko-kontzertua-2025
https://irunero.eus/jarduerez-beteriko-eguberriak-irunen/
https://irunero.eus/martetik-martera-aldi-baterako-erakusketa-ostegunean-inauguratuko-da-oiasso-museoan/
https://www.irun.org/eu/agenda/ekintzak/11395-el-legado-del-leon-musikala


https://basqueagency.com/eu/enpresen-kluba/

